
 Vita de ploania y de paisc 

 

Le Signur é mia löm y mia salveza. (Salm 17) 

La ploania d’La Pli á tut comié da Dolo Mühlmann (+ 09.07.2019, 
93 agn) y ti fej les condolianzes ai familiars por la mort dal pere y 
nene. La vita eterna dái, Signur, y confortele con to lominus, al plasi 
tla pêsc! 

 

 

“I te cherdi con to ennom” dij le Signur. 

La ploania d’La Pli tol sö con ligreza te söa comunité 
Ariane Ritsch (Tómele da Rara) y ti fej les miús aodanzes ai 
geniturs Ulrich y Vera: che Ariane pói cresce tla fede, vire tla 
speranza y sperimenté l’amur de Chelbeldio y dla jont. 

Domegna de San Cristofe: en domegna ai 21 de iuli gnará la gran messa zelebrada 
en onú de San Cristofe, con benedisciun dai auti y dles mascins. L’aziun ven vignann 
motüda da jí dal ofize por les misciuns dla diozeja y sostegnida dala kmb (Katholische 
Männerbewegung). La messa gnará porchel arjignada ca dala Uniun dai Ei aladô de 
na proposta motüda dant dala diozeja por cösc de. L’oferta (de rengraziamont por la 
fortüna sön strada) jará ales misciun por la cumpra de auti a miscionari. 

 enformaziuns y termins 

Oraziun da Taizé: en vendres ai 19 de iuli ales 20:00 vegnel tigní tla capela a Oies na 
oraziun de Taizé. Al se trata de en n’ora olá ch’al ven perié, medité y cianté en forma 
de Taizé. Düc é der bel enviés a tó pert. 

Pelegrinaje: al ven organisé en pelegrinaje al Santuar de Medjugorje dai 28 de 
setember ai 3 d’otober. Por informaziuns y prenotaziuns Cristine y Konrad, La Val, 
℡ 0471 843077 o 3442726701. 

Badia Musiga envieia a chisc conzerc: 
Conzert de musiga baroca con l'Ensemble Baroque tla dlijia de Badia, encö 
domegna, ai 14 de iuli, ales 21:15; 
Conzert de percusciun con Philipp Lamprecht tal salf J.B. Runcher a Badia en 
lönesc, ai 15 de iuli, ales 21:15; 
Conzert dal Duo Barta y Pereyra (mezzosopran y chitara) tal salf dles uniuns a La Pli 
en dedemesaledema, ai 17 de iuli, ales 21:15; 
Conzert de musiga vocala y stromentala baroca con l’Ensemble Fidicinium tla dlijia 
da La Val en vendres, ai 19 de iuli, ales 21:00; 
Conzert „La douceur et l’esprit“ con Nadia Prousch, Veronica Egger y Marianna 
Bisacci a San Ciascian en domegna, ai 21 de iuli, ales 21:15.  
 

Döt le bun a: Franz Pedevilla * 14.07.1932 

 y a düc chi co á santennom y complesc i agn cöst’edema 

Ann C 14.07.2019 - 15. domegna ia por l’ann n. 33 

Töes parores, Signur, é spirit y vita. 
Tö as parores de vita eterna. Alleluia! 

 Deut 30, 10–14 |  Col. 1, 15–20 |  Lc 10, 25–37 

Dal Vangelo do San Lüca:  

[…]29Le maester dla lege orea iustifiché söa domanda y ti á dit a Gejú: Y che é pa 
mio proscimo? 30Sön chera ti á Gejú respognü: N el ea jü da Ierúsalem jö Iériho y é 
gnü pié dai ladruns. Ai l’á arobé fora y l’á dramé jö ia por tera; spo s’an ésai jüs y l’á 
lascé danló mez mort. 31Por cajo él gnü n preo jö por le medemo tru; al l’á odü y é 
jü ennant. 32Ince n levit é roé söle post; al l’á odü y é jü ennant. 33Spo él gnü n el dala 
Samaría, co ea söle iade. Canch’al l’á odü, ál albü compasciun empara, 34ti é jü 
pormez, á jüté ere y vin sön söes plaies y les á liades sö. Spo l’ál alzé sön so tier da 
ciaria l’á condüt te na ostaria y á fistidié por el. 35Le de do ál trat fora dui denars, ti 
ai á dé al ostí y á dit: Toletan sora de el y sce t’adores deplü spo t’al paii canch’i 
vegni endô. 36Ci míneste pa: Cal de chisc trei s’á pa demostré desco proscimo de 
chel co é gnü pié dai leri? 37Le maester dla lege á respognü: Chel co é sté 
misericordius empara. Danló ti á Gejú dit: Spo va y fa ince tö ensciö! 

Oraziun dal de 

 

Periun! Dio, tö es nosc fin, tö i mostres 
la löm dla verité a chi co s’enrabesc y 
te i condüjes endô söle der tru: dái a 
düc chi co s’arata cristians la forza da 
evité ci co é contrar a cösc ennom y da 
fá ci co corespogn ala fede. 
Do cösc te periunse por nosc Signur 
Gejú Crist, to Fi, co é Dio y vir y 
regneia con te tl’unité dal Spirit Sant 
por düc i secui dai secui. – Amen. 

(Lezionar C) 

 Letöres dla 16. domegna ia por l’ann: 
 Gen 18, 1–10a |  Col. 1, 24–28 |  Lc 10, 38–42 



 

Edema liturgica dai 14.07. ai 21.07.2019 

DOM 14. 15. domegna ia por l’ann Camillus da Lellis, Ulrich, Roland 

08:30 
 

 
� 

gran messa por döta la ploania, benedisciun dal tomp  
                                                         oferta por i debojügns dla ploania 

2a s.m. de sopoltöra por † Isidoro Mühlmann, Pidra 
y corona dla comunité 

10 y 18 s.m. a Al Plan 

Lön 15. Bonaventura, Bernhard 

07:30 s.m. a Al Plan 

Ded 16. memoria de Santa Maria dal Carmel, Carmela, Carmen, Elvira 

07:30 s.m. de rengraziamont en onú de S. Maria y dai Angeli Custodi 
s.m. por vis y †† dla fam. Heiß 
s.m. por vis y †† dla fam. Mairhofer (messes tomades fora ai 11.7.) 

Dem 17. Alejio, Charlotte, Hedwig 

18:00 s.m. a Al Plan 

Jöb 18. Arnold, Friedrich 

19:30 3a s.m. de sopoltöra por † Isidoro Mühlmann, Pidra 
s.m. por †† Lois Valentin y Linda Promberger Trebo 
s.m. por † Massimo Topran Cutin, La Pli 
s.m. por † Maria Kehrer ved. Vollmann, Slugher 
s.m. do intenziun dla fam. Isidor y Frieda Agreiter, Brach 

Ven 19. Bernulf, Rufina, Marina 

07:10 s.m. a Al Plan 

16:30 - 18 confesciuns sö Oies 

Sab 20. Sabeda de Santa Maria |  Margareta, Apolinar, Bernhard, Aaron 

07:30 s.m. de rengraziamont dla fam. Hubert y Margot Ellecosta, Gogn 
s.m. por les Püres Armes 

11:30 funziun dal Bato de Ariane Ritsch 

DOM 21. 16. domegna ia por l’ann 
de San Cristofe 

Laurentius da Brindisi, Daniel 

� oferta de San Cristofe 

08:30 gran messa en onú de San Cristofe por döta la ploania con 
benedisciun dai auti y dles mascins, benedisciun dal tomp 

10 y 18 s.m. a Al Plan 

ampola: por les families Winkler, Rara 

ministronc: � da doman y domegna: Nadia T. y Valentina 
� da sera y domegna: Rafael y Cecilia 

i recordun: Pasquale Winkler + 14.07.2017 
Sr. Emma, Vitoria Pedevilla, Gorizia + 18.07.2009 

 Amé por vire, vire por amé (Lc 10, 25–37) 

I ponsi do I preii ensciö 

L'amur por Chelbeldio y 
por i fredesc é döes scines 
öna dlungia l’atra. La vita 
ne vá nia ennant sce al 
nen mancia öna dles döes. 
Ma chel co vir l’amur pó 
ester sogü da arjunje la 
ligreza zonza fin.  
Por Gejú n’é l’amur nia n 
sentimont a meses y 
astrat, al é ciarité concreta. 
Odei le debojügn y la 
soferenza y avei coraji da 
daidé: cösc é le messaje 
dla parabola dal bun 
samaritan. 

Tan de ocajiuns ch’i encuntun sön le tru dla vita! 
Entres endô ven nosc amur motü ala proa: dal püre 
co chir confort, dla porsona atompada co aspeta ch’i 
ti metunse averda, dal zonzatet co chir compasciun, 
dal fre co preia do amur. 
Gonot junse nosta strada soraponsier, con prescia, 
con superfizialité y ince con superbia y s’enjömun 
ensciö ia l’ocajiun da dé amur. 
Ma tö su, Gejú, es jü por les strades de nosta storia 
con vidlada plena d’atenziun y de gran amur. Tö t’as 
enslené jö sön nostes ferides y te s’as varí con na 
medejina potenta y sogüda. Te s’as lié sö con les 
fasces de töa misericordia y te s’as tut sö tla ciasa de 
töa amizizia. Fá ch’i se comportunse desco tö y junse 
i medemi vari desco tö. Ensciö darunse ca nosta vita 
al amur y l’amur sará la richeza de nosta vita. 

 

I ponsun con le Vangelo 

1>             

2>             

3>             

4>          

5>          

6>          

7>          

8>          
 

1> Por cajo él gnü n … 
2> N el ea jü da Ierúsalem jö … 
3> Canch’al l’á odü, ál albü … 
4> l’á condüt te na … 
5> Spo l’ál alzé sön so tier da … 
6> á jüté ere y vin sön söes … 
7> Spo él gnü n el dala … 
8> Cal de chisc trei s’á pa demostré desco … 

 


